PROBABILITATEARI BURUZKO ARIKETAK

1.- Txanpon bat bitan jaurtitzen bada, zein gertaerak du probabilitate handiago: bi aurpegi ateratzeak ala aurpegi eta gurutze bana ateratzeak. 

2.- Bi bola gorri eta bi beltz dituen ontzi batetik, bi bola ateratzen badira, zein gertaerak du probabilitate handiago: ateratako bolak kolore berekoak izateak ala kolore desberdinekoak izateak? Ontziak 3 bola beltz izango balitu, zenbat bola gorri sartu beharko genuke, bi bola ateratzean, kolore bereko bolak lortzeak eta kolore desberdineko bolak lortzeak probabilitate bera izan dezaten?

3.- Zein gerterak du probabilitate handiago: txanpon bat 12 aldiz botata, gutxienez 8 aurpegi lortzeak ala  60 aldiz botata, gutxienez 40 aurpegi lortzeak?
4.- Zenbat aukera izango genuke 5 bola desberdin, 4 ontzitan kokatzeko? Eta bolak berdinak balira?

5.- Hiru dado jaurtikiz gero, zein da 12ko batura lortzeko dagoen probabilitatea? Eta 4 dado jaurtitzen badira, zein da probableagoa: gutxienez, 6ko bat ateratzea ala 6ko bat ere ez ateratzea.

6.- Demagun ontzi batean 7 bola gorri eta 5 beltz daudela eta ontzitik hiru bola ateratzean datzan esperimentua aztertu nahi dugula. Konproba ezazu, ondoko gertaeren probabilitateak kalkulatzeko orduan, berdin zaigula suposatzea hiru bola horiek aldi berean ateratzen direla edo bata bestearen atzetik ateratzen direla:
A gertaera:  bola beltz bakar bat lortzea


B gertaera:  bi bola beltz lortzea

7.- Lau bola urdin, lau beltz eta hiru gorri dauzkan ontzi batetik, banan-banan eta ontzira itzuli gabe, hiru bola ateratzen dira. Zein izango da 3. bola gorria izateko probabilitatea?

8.- A ontzian 4 bola zuri eta 3 gorri daude eta B ontzian, berriz, 5 zuri eta 5 gorri. B ontzitik A ontzira bi bola zoriz pasa ondoren, A ontzitik bi bola ateratzen badira, zein izango da bi bola horiek kolore berekoak izateko dagoen probabilitatea? Eta esperimentua burutu ondoren, ateratako azken bolak gorriak izan badira, zer probabilitate daukagu B-tik A-ra pasatakoak ere, gorriak izan zitezen?

9.- Garai batean, geure arbasoak gizontzen zirenean, ondoko errito hau burutu behar omen zuten: begiak estalita, 2 suge pozoitsu eta 4 pozoigabe zeuzkan saski batetik, esku bakoitzean suge bat hartu behar zuten. Horrela hartutako suge pozoitsu batek, gizondu berria ziztatzeko probabilitatea 0.3 zela eta ziztadak heriotza zekarrela jakinda, kalkula ezazu, arbaso batek erritu horretatik bizirik ateratzeko zeukan probabilitatea.
10.- Herrialde jakin batean %15eko langabezia dago, langabetuen %60a eta lana dutenen %45a emakumezkoak direlarik. Pertsona bat zoriz aukeratu eta gizonezkoa suertatu bada, zein da lanik ez izateko probabilitatea?

11.-  A. Macijauskas, J.M. Calderón eta P. Prigioni Tau-Baskoniako jokalariek, hurrenez hurren, jaurtiketa libreen %95a, %80a eta %85a saskiratzen dute. Hiru jokalari horietatik, zoriz aukeraturiko bik, jaurtiketa libre bana burutuko balute, zein izango litzateke, gutxienez, saskiraketa bat lortzeko probabilitatea? Eta saskiraketa bat ere lortu ezean, zein, jaurtitzaileak Calderón eta Prigioni izatekoa?
